
“Thirri njeréz té armatosur”, Luan Muca reagon pér pérplasjen me Vasil Bedinajn: Nuk mé
ftoi pér sqarim, por pér té prodhuar skandal

SEPTEMEBER 6, 2026

=

Biznesmeni Luan Muga ka reaguar publikisht lidhur me pérplasjen me biznesmenin Vasil Bedinaj, duke dhéné versionin e tij pér ngjarjen dhe duke kérkuar nga Policia e Shtetit zbardhjen e ploté té
saj.

Muga thoté se ka zgjedhur té heshté deri tani pér shkak té pozités qé ka mbajtur, por sipas tij, tashmé éshté e nevojshme qé opinioni publik té dégjojé drejtpérdrejt versionin e tij.

Sipas Mugés, ai ka investuar qé prej vitit 2019 né zonén e Palasés, ku pretendon se ka bleré rreth 97 mijé metra katroré toké nga pronaré vendas. Ai deklaron se mé 15 korrik 2021 ka marré statusin e
investitorit strategjik, mbi bazén e njé projekti té hartuar nga studioja ndérkombétare EEA — Emre Arolat Architecture.

Muga thoté se né vitin 2022 aplikoi pér lejen e fazés sé paré té ndértimit t& njé hoteli me pesé yje dhe brand ndérkombétar, ndérsa né vitin 2024 leja u zbardh dhe nisén punimet. Po gjaté vitit 2024,
sipas tij, u bé edhe aplikimi pér fazén e dyté té projektit.

“QE prej vitit 2019, kam vendosur t& ndérmarr njé investim né zonén e Palasés. Gjaté késaj kohe, kam bleré né Palasé, nga shumé pronaré vendas, 97.000 m? toké. Jam detyruar qg, gjaté késaj
periudhe, pjesén mé t& madhe t& tokés ta blej edhe nga dy heré”, deklaroi Mugca.

Sipas tij, mé voné ka konstatuar pérmes rrjeteve sociale se ishte dhéné njé leje ndértimi né tokén qé ai pretendon se kishte bleré dhe mbi té cilén ishte dhéné statusi i investitorit strategjik. Ai thoté se
né kuadér té projektit po reklamohej edhe shitja e njésive, apartamenteve dhe vilave.

Pas késaj, Muga deklaron se iu drejtua Agjencisé s& Zhvillimit t& Territorit pér t& marré informacion mbi ¢éshtjen. Sipas tij, nga AZHT-ja u njoftua se dokumentacioni i paléve do té verifikohej dhe se
deri né pérfundimin e procesit nuk do té béhej zbardhja e lejes sé ndértimit.

Muga pretendon se rreth njé oré mé voné éshté telefonuar nga Vasil Bedinaj, i cili, sipas tij, i kérkoi t€ mos paragiste né AZHT pretendimet lidhur me pronén. Té dy, sipas Mugés, rané dakord té
takoheshin né Orikum, né hotelin e Bedinajt, pér té diskutuar situatén.

Biznesmeni pretendon se edhe né njé takim té méparshém me Bedinajn, rreth njé vit mé paré, ky i fundit ishte shogéruar nga disa persona té armatosur.
“Kur shkova atje, z. Bedinaj nuk ishte vetém, por ishte i shogéruar nga njé numér i madh njerézish t armatosur”, tha Muga.

Sipas versionit t€ tij, né takimin né Orikum, ai shkoi i shogéruar nga familjaré. Muca pretendon se sapo nisi té shpjegonte pretendimet e tij lidhur me pronén, situata u tensionua dhe Bedinaj nisi ta
shante dhe ofendonte.



“Edhe pse nga kamerat qé z. Bedinaj i ka servirur opinionit publik kjo nuk duket qarté, né kété moment ai thirri njeréz té armatosur, té cilét ishin té pozicionuar né vende té ndryshme té ambienteve té
tij", deklaroi Muga.

Ai pretendon se, pasi situata u pérshkallézua, vendosi té largohej nga ambientet e biznesit.

“Né kété moment, situata ka degraduar dhe uné kam kuptuar se z. Bedinaj nuk mé kishte thirrur pér t’u sqaruar, por pér té prodhuar skandalin e tij té radhés. Pér kété arsye, jam ngritur dhe kam ikur”,
u shpreh ai.

Muga pretendon mé tej se, gjaté largimit nga ambientet, ndaj grupit me té cilin ndodhej jané qélluar me armé. Pér kété arsye, ai i ka kérkuar Policisé sé Shtetit zbardhjen e ploté té ngjarjes dhe
identifikimin e personave qg, sipas tij, kané gélluar me armé.

Biznesmeni ka akuzuar gjithashtu Bedinajn pér manipulim té opinionit publik, duke pretenduar se né media jané publikuar versione sipas té cilave ai i kishte vendosur gjobé.

“Jam quditur shumé qé, gjaté késaj situate, z. Bedinaj kishte qetésiné dhe pérkujdesjen gé, né té gjitha mediat mbi té cilat kishte ndikim, t& shpérndante lajme té rreme, sipas té cilave uné i kisha
vendosur gjobé, si dhe t€ shpérndante pamjet filmike nga kéndet qé ai déshironte”, tha Muga.

Ai ka kundérshtuar gjithashtu akuzén pér gjobévénie, duke e cilésuar até si njé pretendim dashakeqés dhe duke véné né dukje aktivitetin e tij biznesor né Shqipéri dhe jashté vendit.
Muca deklaron se éshté krijues dhe zhvillues i njé grupi kompanish qé operojné né katér kontinente dhe se bizneset e tij kané garkullim multimilionésh.

Ai pretendon gjithashtu se éshté mbajtur i ndaluar pér 72 oré nga Policia e Shtetit nén dyshimin pér gjobévénie ndaj Vasil Bedinajt.

Né pérfundim, Luan Muca &shté shprehur i gatshém té véré né dispozicion t& mediave dhe opinionit publik dokumentet qé, sipas tij, mbéshtesin deklaratat e béra né reagimin e tij.
Pretendimet e béra nga Muca jané versioni i tij pér ngjarjen dhe pritet t€ pérballen me provat e hetimit, si dhe me versionin e palés tjetér.

